Өгөгдлийн тухай хуулийн төсөлд өгөх санал
1. Өгөгдөл эзэмшигчийн эрх болон Оюуны өмчийн харилцааг тодорхой болгох
Өнөөгийн эрх зүйн орчинд их өгөгдлийг цуглуулах, дахин ашиглахад оюуны өмчийн нэгдсэн зохицуулалт дутагдалтай байгаа тул хуулийн төсөлд дараах зохицуулалтыг тусгах шаардлагатай: 
· Өгөгдөл эзэмшигчийн эрхийг хуульчлах: Европын Холбооны EU Data Act-ийн жишгээр өгөгдөл эзэмшигчийн эрх, үүргийг гэрээний болон хууль тогтоомжийн түвшинд нарийвчлан зааж өгөх. 
· Нээлттэй өгөгдлийн хязгаарыг тогтоох: "Нээлттэй өгөгдөл" нэрийдлээр бусдын оюуны өмчийн эрхийг зөрчихөөс сэргийлсэн хамгаалалтын заалт оруулах. "Public" эсвэл нээлттэй эх сурвалж дээр байгаа иргэдийн зураг, дуу хоолой, зохиогчийн эрх бүхий бүтээлийг зөвшөөрөлгүйгээр татаж авах, ашиглахыг хязгаарлах зохицуулалт нэмэх 
· Өгөгдлийн амьдралын мөчлөгийг зохицуулах: Өгөгдлийг үүсгэх, цуглуулах, боловсруулахаас эхлээд устгах хүртэлх бүхий л мөчлөгт өгөгдөл эзэмшигчийн оюуны өмчийн эрх, нууцлалыг хамгаалах нэгдсэн эрх зүйн орчныг бүрдүүлэх. 
2. Хиймэл оюун ухаан ба Их өгөгдлийн багцыг зохицуулах
· Сургалтын өгөгдлийн лицензжилт: Хиймэл оюуныг сургахад ашиглаж буй мэдээллийн багцад багтсан зохиогчийн эрх бүхий бүтээлүүдийг (текст, зураг, код г.м) ашиглах зөвшөөрлийн процесс, лицензийн эрх зүйн орчныг тодорхой болгох. 
· Аюулгүй байдал, халдлагаас сэргийлэх заалт: Системийн кодын түвшний хязгаарлалтаас гадна халдлагын үед хиймэл оюун ухаан нь өөрийн санах ойд буй оюуны өмч, нууцлалтай их өгөгдлийг задруулахаас сэргийлсэн техникийн болон эрх зүйн хариуцлагын механизмыг тусгах. 
Одоогийн байдлаар мэдээллийн харилцааг Нийтийн мэдээллийн ил тод байдлын тухай хууль, Хүний хувийн мэдээлэл хамгаалах тухай хууль зэрэг салангид хуулиудаар хэсэгчлэн зохицуулж байгаа тул энэхүү шинэ хуулийн төсөл нь эдгээр хуулиудтай хэрхэн уялдах, ялангуяа Их өгөгдөлийн орчинд үүсэх оюуны өмчийн маргааныг аль хуулиар, хэрхэн шийдвэрлэх харьяалал, хариуцлагын тогтолцоог маш тодорхой зааж өгөх шаардлагатай байна. Өмнө нь бид Эрүүл мэндийн нэгдсэн системүүдийг нэгтгэхэд мэдээллийн сангууд тус тусдаа төр, хувийн хэвшлийн өмч болсон байсан тул нилээд хүндрэлүүд үүсч байсан. Энэхүү алдааг давтахгүй байх нь чухал байна. Мөн Зоихогчийн эрхийн тухай хуульд зохиогчийн эрхээр хамгаалах төрөлд мэдээллийн сан ордог бол түүнд хадгалагдаж байгаа өгөгдөл хэний өмч байх цаашлаад лог өгөгдлүүд болон бусад төрлийн өгөгдлүүдийг хэрхэн зохицуулах талаар нарийвчлан тусгах шаардлагатай байна. 

